
GOUVÈNÈ CUOMO ANONSE DISKOU 2012 SOU SITIYASYON ETA A PRAL FÈT 

NAN EMPIRE STATE PLAZA CONVENTION CENTER 4 JANVYE 
 
Jodi a, Gouvènè Andrew M. Cuomo te anonse Diskou 2012 sou Sitiyasyon Eta a pral fèt nan 
Empire State Plaza Convention Center nan dat 4 janvye a 1:30 pm.  
 
Gouvènè Cuomo di konsa, “Diskou sou Sitiyasyon Eta a se yon posiblite pou louvri pòt 
gouvènman an pou Nouyòkè yo, epitou pou mete pèp la nan pwosesis rekonstwiksyon eta nou. 
Bay Diskou sou Sitiyasyon Eta a nan Empire State Plaza Convention Center pral pèmèt anpil ak 
yon pakèt Nouyòkè toupatou nan eta a vini nan Albany pou patisipe nan jounen sa a. Mwen pa 
ka tann pou reyini avèk manm Lejislati a ak piblik la nan dat 4 janvye pandan n ap kòmanse 
nouvo sesyon lejislati a, epitou pandan n ap kontinye travay nou te kòmanse ane pase pou fè 
chanjman nan gouvènman nou, epitou pou bati yon New York Tounèf.” 
 
Lidè Majorite Sena a, Dean Skelos, di konsa, “Nan dènye douz mwa y, Eta New York te vin yon 
dirijan nasyonal ankò, pou montre rès peyi a kijan gouvènman an kapab travay pou pèp la nan 
kolaborasyon bilateral ak nan travay ansanm. Mwen pa ka tann pou fè yon sèl avèk Gouvènè 
Cuomo, Pòtpawòl Silver, ak kòlèg mwen yo nan Sena nan dat 4 janvye pandan n ap prezante 
vizyon komen nou pou kreye anpil ak yon pakèt djòb nan bon direksyon nan Ane Tounèf la.” 
 
Pòtpawòl Asanble Sheldon Silver di konsa, “Sesyon lejislatif ane pase a se te yon sesyon ki te pi 
pwodiktif nan dènye sa mwen sonje. Pandan n ap kòmanse Ane Tounèf la, Diskou Gouvènè sou 
Sitiyasyon Eta a se yon chans pou nou konsantre yon fwa ankò sou objektif gouvènman an: sèvi 
pèp la epi asire tout moun – sitou gason ak fanm k ap travay yo ak sitwayen ki pi nan nesesite nou 
yo – gen yon vwa nan lavni New York. Mwen pa ka tann pou travay avèk Gouvènè Cuomo ak 
kòlèg mwen yo nan Sena a pou kontinye amelyore ekonomi New York pandan n ap asire lekòl nou 
yo, lopital nou yo ak pwogram rezo sekirite sosyal enpòtan nou yo jwenn resous yo bezwen.” 
  
Nouyòkè ki vle patisipe ta dwe ale nan paj-dakèy sitwèb Gouvènè a pou enskri non yo: 
www.governor.ny.gov  
 
Peryòd enskripsyon an ap kòmanse mèkredi 21 desanm 2011 a 9:00 am epi l ap fini jedi 29 
desanm a 5:00 pm. 
 
Pa gen anpil plas, epi ou pa kapab transfere tikè yo. Sizoka kantite demann yo depase kantite 
plas ki disponib yo, n ap chwazi moun ki vle patisipe yo nan yon tiraj-osò. N ap fè envite yo 
konnen si nou chwazi yo nan imèl avan 2 janvye 2012. 

N ap fè envite yo sonje zam ak sibstans kontwole ak sache, sakado, malèt, koli, valiz, ak atik 
sanblab entèdi seryezman nan evènman an.  
 
Nou p ap aksepte aparèy pou fè foto ak videyo nan lokal la. Envite ki gen atik entèdi yo p ap 
antre, epi nou p ap bay espas pou depo oswa “zòn pou anrejistre” pou atik sa yo. 

